
Axenda sábado 18 de xuño Festival de Jazz de Vigo Imaxina Sons

Escola Municipal de Música da Coruña

11h Peonil do Calvario

13h Príncipe

17,30 h Praza da Independencia

19,30 h Montero Ríos

21,00 h Pablo Seoane Trío. Auditorio “Martín Códax” Conservatorio Superior de Músic. Entrada libre

01,30 h JAZZ NA NOITE. Gabriel Peso Trío. Xancarajazz. Entrada libre

O jazz feito en Galicia protagoniza a segunda xornada de Imaxina Sons

Pablo Seoane Trío presenta a súa proposta musical no Conservatorio

Na segunda xornada de Imaxina Sons a música feita no país protagoniza todas as actividades do día. En primeiro lugar será a Escola Municipal de Música da Coruña en Imaxina na Rúa; despois será o pianista Pablo Seoane o que mostre a súa proposta en formato de trío no Conservatorio e despois, de novo, Gabriel Peso Trío dará o son do Jazz na Noite no Xancarajazz. O ferrolán Pablo Seoane é, desde hai unha década, unha figura inqueda no panorama jazzístico galego. Pianista, compositor, profesor, escritor… Preséntase en Imaxina Sons liderando o trío, unha das súas formacións habituais coa que pretende ofrecer un repertorio orixinal que constrúa un relato sen palabras, pero con emocións, humor e melancolía.

Pablo Seoane estudou Música no Conservatorio da Coruña, Filosofía en Santiago de Compostela, Filoloxía Inglesa en Salamanca e Literatura Norteamericana en Wake Forest (EEUU). Dalgunha maneira ese amplo abano de intereses académicos ofrécenos unha imaxe das súas inquedanzas. Como pianista desenvolveu unha intensa actividade desde hai unha década en todos os clubs e festivais do país e tamén saíndo ao estranxeiro. A súa enerxía transmítese na música que fai: composicións de jazz contemporáneo que funden as súas raíces, formas e improvisacións no jazz clásico sen rexeitar a experimentación con fraseos e harmonía modernas. A súa actividade transcendeu a edicións discográficas como Falou (Audia Records, 2006) co trío ou, máis recentemente, Lupercal: Sar 40, xunto ao batería LAR Legido, cómplice músical de Seoane nos últimos tempos. Desde 2009 ademais o pianista ferrolán coordina as jam-session de free jazz que se celebra no local El Puente de Santiago de Compostela e ademais imparte aulas en 

dúas escolas da mesma cidade así como no Conservatorio de Ferrol.  Nesta edición de Imaxina Sons sube ao escenario xunto a LAR Legido na batería e Juán Cañada no contrabaixo.

O sábado 18 de xuño arrancará da man da Escola Municipal da Música da Coruña, cos seus alumnos e alumnas,  con diferentes intereses e sensibilidades musicais; de diferentes idades e con estilos dispares. Na ensemble que participa no programa da sétima edición do Festival de Jazz de Vigo Imaxina Sons, dirixida por José A. Acuña —tamén director da Escola— pódese apreciar a calidade destas mozas e mozos que interpretarán estándares e composicións propias. En Jazz na Noite repite Gabriel Peso Trío no Xancarajazz con entrada libre a partir da unha e media da madrugada.
Saúdos e grazas pola vosa atención,

